ՀԻՄՆԱՎՈՐՈՒՄ

“Բնապահպանական եւ բնօգ​տա​գործ​ման վճարների մասին” Հա​յաստանի Հանրապետության օրենքում փոփոխություններ եւ լրացումներ կա​տա​րե​լու մասին” Հայաստանի Հանրապետության օրենքի նախագծի վերաբերյալ

1. Իրավական ակտի անհրաժեշտությունը (նպատակը). “Բնապահպանական եւ բնօգ​տա​գործ​ման վճարների մասին” Հա​յաստանի Հանրապետության օրենքում փոփո​խություններ եւ լրացումներ կա​տա​րե​լու մասին” Հայաստանի Հանրապե​տության օրենքի նախագծի նպատակն է մետաղական օգտակար հանածոների եւ դրանց վերամշակման արդյունքում ստացված արտադրանքի իրացման համար ռոյալթիի որպես բնօգտագործման վճարի սահմանումը, ինչպես նաեւ մետաղական օգտակար հանածոների համար ներկայումս ՀՀ  օրենսդրությամբ ռոյալթիների հաշվարկման գործող դրույթների հստակեցումը:
1.1. Կարգավորման հարաբերությունների ներկա վիճակը եւ առկա խնդիրները. 
Հանքարդյունահանողները ներկայումս մետաղական օգտակար հանածոների արդյու​նա​հանման համար վճարում են բնօգտագործման վճարներ (համաձայն` “Բնա​պահ​պա​նա​կան եւ բնօգ​տա​գործ​ման վճարների մասին” ՀՀ օրենքի), ինչպես նաեւ կոնցեսիոն վճար եւ ռո​յալթի (համաձայն “Ընդերքն օգտակար հանածոների շա​հա​գործ​ման նպատակով ուսում​նա​սի​րության եւ արդյունահանման համար տրամադրելու (կոն​ցե​սիա​յի) մասին» ՀՀ օրենքի): Հան​​քարդյունահանման լիցենզառուն եւ հանքարդյունահանման հա​տուկ լիցենզառուն շա​հու​թաբերության նորման 25%-ը գերազանցելու դեպքում հաշ​վար​կում եւ վճարում են  ռոյալ​թի տվյալ ժամանակահատվածում իրացված oգտակար հանածոյի հա​մախառն հաշվարկային արժեքի 0.1%-ի չափով` շահութաբերության նորման 25%-ը գե​րա​զանցող յուրաքանչյուր 0.8%-ի համար:
Սակայն, ռոյալթիների հաշվարկման սխեմայում հստակ սահմանված չեն շահու​թա​բերության նորմայի հաշվարկման համար օրեն​քով սահմանված դրույթները: Մաս​նա​վո​րա​պես, ռոյալթիի հաշվարկման համար պետք է հիմք ընդունվի հանքաքարի, թե դրա մշակման հետագա փուլում ստացված խտանյութի իրացման արժեքը, որ ծախսերն են հա​մարվում կապիտալ եւ համապատասխանաբար չեն նվազեցվում որպես շահագործման ծախ​սեր, արդյոք չպետք է ռոյալթիի հաշվարկման համար դիտարկել օրենքով սահմանված մա​տա​կա​րարում գործարանի պահեստից պայմանը, որի դեպքում բոլոր ծախսերը բաժին են ընկ​նում գնոր​դին եւ մատակարարի փաստացի կատարած ծախսերը ռոյալթիի հաշվարկման իմաս​տով չպետք է ներառվեն հաշվարկային արժեքում եւ շահագործման ծախսերում եւ այլն: Արդյունքում, հանքարդ​յու​նա​հա​նող​ների մոտ ռոյալթիների հաշվարկման ընթացքում առաջացել են բազմաթիվ խնդիրներ: 
Միաժամանակ, “Ընդերքի մասին” ՀՀ նոր օրենսգրքի նախագծով նախատեսվում է ուժը կորց​րած ճանաչել “Ընդերքն օգտակար հանածոների շահագործման նպա​տակով ուսում​նա​սի​րության եւ արդյունահանման համար տրամադրելու (կոն​ցե​սիայի) մասին» ՀՀ օրենքը, որով նաեւ ուժը կորցրած են ճանաչվելու մետաղական օգտակար հանածոների հա​մար վճար​վող ռոյալթիները եւ կոնցեսիոն վճարները: 

Նշվածով պայմանավորված` անհրաժեշտություն է առաջացել փոփոխություններ կա​տարել “Բնապահպանական եւ բնօգ​տա​գործ​ման վճարների մասին” Հա​յաստանի Հանրա​պե​տության օրենքում:
Առկա խնդիրների առաջարկվող լուծումները. Առկա խնդիրների լուծման նպատակով ներկայացված նախագծով առաջարկվում է `

· Ներկայումս մետաղական օգտակար հանածոների համար “Բնապահպանական եւ բնօգ​տա​գործ​ման վճարների մասին” Հա​յաստանի Հանրա​պե​տության օրենքով սահմանված բնօգտագործման վճարի եւ  “Ընդերքն օգտակար հանածոների շահագործման նպատակով ուսումնասիրության եւ արդյունահանման համար տրամադրելու (կոնցեսիայի) մասին» ՀՀ օրենքով սահմանված կոնցեսիոն վճարի եւ ռոյալթիի փոխարեն արդյունահանված մե​տա​ղա​կան օգտակար հանածոների եւ դրանց վե​րամշակման արդյունքում ստացված արտադրանքի իրաց​ման հա​մար սահմանել ռոյալթի: 
· Ռոյալթին հաշվարկել յուրաքանչյուր հաշվետու ժամանակաշրջանի հա​​​մար, ելնելով ռո​յալ​թիի հաշվարկման բազայից եւ սահ​​մանված դրույքաչափերից: Ընդ որում նա​խա​տեսվում է, որ ռոյալթիի համար ՀՀ կառավարությունը սահ​մա​նում է ռոյալթիի հաշվարկման բա​զայի նկատմամբ արժեքային (տոկոսային) միաս​​​նական դրույքաչափ, եթե ռոյալթի վճա​րողի շահութաբերության նորման չի գե​րա​​զանցում 25 տոկոսը:

· Ռոյալթի վճարողի շահութաբերության նորման 25 տոկոսը գերազանցելու դեպ​​​​քում, սահմանված կարգով որոշված դրույքաչափից բա​ցի, 25 տոկոսը գերազանցող յուրաքանչյուր 0.8 տոկոսային կետի համար ռո​յալ​թիի դրույքաչափը սահմանել ռոյալթիի հաշվարկման բազայի 0.1 տոկոսի չափով: Շահութաբերության նորման 25 տո​կո​​սը գերազանցող յու​րա​քանչ​յուր ոչ ամբողջական 0.8 տոկոսային կետի համար ռո​յալ​​թիի դրույքաչափը կիրառել 0.8 տոկոսային կետում դրա տեսակարար կշռին հա​մամասնորեն: 

· Ռոյալթիի հաշվարկման բազա համարել հաշվետու ժամա​նա​կա​շր​ջա​նում մա​տա​կա​րար​ված հանքաքարի, մետաղի (մետաղի օքսիդի) խտանյութի, ձուլ​ված​քի կամ վերա​մշակ​ման արդյունքում ստացված ցանկացած վերջնական ար​տա​դրան​​քի իրացումից հասույթը` առանց ավելացված ար​ժե​քի հարկի:
· ռոյալթիի հաշվարկման նպատակով շահութաբերության նորմայի հաշ​վարկ​​ման համար “Շահութահարկի մասին” ՀՀ օրեն​քով սահմանված նվազեցումներից հաշվի չառնել ռոյալթի վճարողի` հիմնական միջոցների եւ ոչ նյութական ակտիվների մաշվածությունը, ֆինանսական գործունեության հետ կապված ծախսերը, նախորդ տարիների հարկային վնասները, ինչպես նաեւ ծախս կամ կորուստ չհանդիսացող այլ նվազեցումները:

2.  Կարգավորման առարկան. Նախագիծը կարգավորում է մետաղական օգտակար հա​նա​ծոների համար վճարվող ռոյալթիների, ինչպես նաեւ ոչ մետաղական օգտակար հա​նա​ծո​ների եւ գունագեղ քարերի համար վճարվող բնօգտագործման վճարների հաշվարկման եւ վճարման հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է.

- արդյունահանված մետաղական օգտակար հանածոների եւ դրանց վերամշակման արդյունքում ստացված արտադրանքի իրացման համար վճարվող ռոյալթիների, ինչպես նաեւ ոչ մետաղական օգտակար հանածոների եւ գունագեղ քարերի համար վճարվող բնօգտագործման վճարների հաշվարկման եւ վճարման հետ կապված դրույթների “Բնապահպանական եւ բնօգտագործման վճարների մասին” ՀՀ օրենքում ամրագրում, 
- արդյունահանված մետաղական օգտակար հանածոների եւ դրանց վերամշակման արդյունքում ստացված արտադրանքի իրացման համար վճարվող ռոյալթիների հաշվարկման մեխանիզմների հստակեցում եւ պարզեցում,
ԵԶՐԱԿԱՑՈՒԹՅՈՒՆ
“Բնապահպանական եւ բնօգ​տա​գործ​ման վճարների մասին” Հա​յաստանի Հանրապետության օրենքում փոփոխություններ եւ լրացումներ կա​տա​րե​լու մասին” Հայաստանի Հանրապետության օրենքի ընդունման առնչությամբ պետական բյուջեի եկամուտների նվազեցման եւ ծախսերի ավելացման վերաբերյալ
“Բնապահպանական եւ բնօգ​տա​գործ​ման վճարների մասին” Հա​յաստանի Հանրա​պետության օրենքում փոփոխություններ եւ լրացումներ կա​տա​րե​լու մասին” Հայաս​տանի Հանրապետության օրենքի ընդունմամբ պետական բյուջեում եկամուտների էա​կան նվազեցում եւ ծախսերի ավելացում տեղի չի ունենա: 

ՏԵՂԵԿԱՆՔ
“Բնապահպանական եւ բնօգ​տա​գործ​ման վճարների մասին” Հա​յաստանի Հանրապետության օրենքում փոփոխություններ եւ լրացումներ կա​տա​րե​լու մասին” Հայաստանի Հանրապետության օրենքի ընդունման առնչությամբ այլ իրավական ակտերի ընդունման անհրաժեշտության վերաբերյալ
“Բնապահպանական եւ բնօգ​տա​գործ​ման վճարների մասին” Հայաստանի Հան​րապետության օրենքում փոփոխություններ եւ լրացումներ կատարելու մասին” Հա​յաստանի Հանրապետության օրենքի ընդունմամբ այլ իրավական ակտերում փո​փո​խություններ կատարելու անհրաժեշտությունը բացակայում է:
ՑԱՆԿ
“Բնապահպանական եւ բնօգ​տա​գործ​ման վճարների մասին” Հա​յաստանի Հանրապետության օրենքում փոփոխություններ եւ լրացումներ կա​տա​րե​լու մասին” Հայաստանի Հանրապետության օրենքի նախագծի մշակման հիմքում ընկած իրավական ակտերի
“Բնապահպանական եւ բնօգ​տա​գործ​ման վճարների մասին” Հայաստանի Հանրա​պետության օրենքում փոփոխություններ եւ լրացումներ կատարելու մասին” Հայաստանի Հանրապետության օրենքի նախագծի մշակման հիմքում ընկած են` 

1.   “Բնապահպանական եւ բնօգ​տա​գործ​ման վճարների մասին”  Հայաստանի Հանրապետության օրենքը
2. “Բնօգտագործման վճարի դրույքաչափերի մասին” Հայաստանի Հանրապետության կառավարության թիվ 864 որոշումը
3.       “Իրավական ակտերի մասին” Հայաստանի Հանրապետության օրենքը
4.    “Ընդերքն օգտակար հանածոների շահագործման նպատակով ուսումնասի​րության եւ արդյունահանման համար տրամադրելու (կոնցեսիայի) մասին” Հայաս​տանի Հանրապետության օրենքը
